
 ANNOUNCEMENT: 

JPMNT - Journal of Process Management - New Technologies 

                         INTERNATIONAL  

 

is a co-organizer of this conference and as such has a contractual obligation  

to publish all the papers which have been accepted for participation on its web site as the special edition, 

which is hereby made implemented.  

                                                                             Editor -in -Chief  

                                                                     Prof.Predrag Trajkovic,PhD 

OBAVEŠTENJE: 

Ovi radovi su štampani pod ISSN broj 1857 – 923 X za promociju međunarodne naučne konferencije 

"Znanje – Kapital budućnosti", koja je održana u Bansko, Republika Bugarska, od 27. do 30. novembra 

2014.  

 

JPMNT - Journal of Process Management - New Technologies 

je koorganizator ovog skupa i ima ugovornu obavezu da objavi sve radove  koji su prihvaćeni za učešće na 

svom sajtu, kao specijalno izdanje, što se ovim putem realizuje.  

                                                                              

                                                                            Glavni urednik  

                                                                       Prof. dr Predrag Trajković 

 

НАЈАВИ: 

 

Овие дела беа објавени под ISSN бр 1857 - 923 X промоција на меѓународната научна конференција 

" Знаењето-Капитал на Иднината. ", која се одржа во Банско, Република Бугарија, од 27-30 ноември 

во 2014 година.  

 

JPMNT - Journal of Process Management - New Technologies  

                         INTERNATIONAL 

 

е ко-организатор на овој настан и има договорна обврска да ги објавуваат сите документи кои се 

прифатени за учество во неговата веб-страница, како и специјално издание, што е ова се спроведува.  

                                                                              

                                                                             главен и одговорен уредник  

                                                                                Проф Предраг Трајковиќ 

Abstract: The continuous improvements of the 

teaching process are the key elements for higher 

quality of the educational process. One of the most 

effective ways to improve the educational process 

is to implement the real experience from the 

students, who have been directly involved into the 

process itself. When we speak about the 

improvements there are plenty of methodologies, 

but the QFD methodology is one of the most 

effective because it uses the actual, real experience 

from the students participants. The basic aim of this 

paper is to represent the real experience from the 

high school students, whose realistic opinions 

could be used to improve the way of teaching in the 

primary schools and bring positive changes into the 

teaching process in order to make it more 

productive, more interesting and more appealing. 

Key words: QFD, positive changes, good quality 

teaching process, experience of the ex students. 

 

Резиме: Континуираното подобрување на 

наставата е клучен елемент за поквалитетен 

образовен процес. Еден од најефективните 

начини за подобрување на наставниот процес е 

да се вградат реалните искуства на  учениците 

кои биле непосредно вклучени во самиот 

образовен процес. Кога зборуваме за 

подобрување на наставниот процес, постојат 

бројни методологии, но QFD методологијата е 

една од најсоодветните  методологии пред се 

затоа што ги зема во предвид вистинските, 

постоечки искуства на учениците учесници во 

едукативниот процес. Основната цел на овој 

труд е да прикаже истражување на искуства од 

средношколци чии реални мислења може да се 

искористат за унапредување на наставниот 

процес во основните училишта и да донесе 

позитивни промени во наставата во основното 

образование, со цел да го направи 

поплодотворен, поинтересен и да го претвори 

во предизвик самиот процес на едукација. 

Клучни зборови: QFD, позитивни промени, 

квалитетен наставен процес, искуства од 

поранешни ученици. 

  

1. ВОВЕД   

Континуитетот во процесот на 

подобрување и унапредување на наставата 

е неопходен во секоја образовна 

институција, независно дали истата е од 

привaтен или државен сектор, но и 

независно дали се работи за доедукација, 

стекнување на основно, средно или 

универзитетско образование. Всушност 

само квалитет во процесот на едукација 

допринесува за општествен напредок. Но 

она што е карактеристично е тоа што и 

покрај дефинираната стратегија на 

организацијата за подобрување на 

наставниот процес, сепак активно се 

забележува комбинирана примена на 

бројни методологии и практични искуства 

кои секојдневно се применуваат, а се со 

единствена цел продукција на се 

поквалитетен кадар. И покрај мноштвото 

на методологии кои наоѓаат апликативна 

примена во бројни образовни институции, 

онаа методологија која е сама по себе 

уникатна и општо применлива е т.н. QFD 

методологија (Quality Function 

Development). Она што ја прави уникатна 

оваа методоогија е комбинацијата на 

повеќе критериуми како што се: искуствата 

на поранешни ученици (во случајот 

средношколци кои го оценуваат процесот 

на едукација во основното  образование од 

една страна, но од друга и ги пренесуваат 

сопствените желби и потреби), реални 

искуства од најдобрата пракса во моментот 

(во случајот училишта кои со својот начин 

на едукација се истакнуваат во средината, 

но и трансфер на глобални искуства кои 

даваат забележителен напредок во 

образовниот процес), но воедно и 

комбинација на организациските можности 

(како од инфраструктурен така и од 

финансиски аспект) и потенцијали за 

подобрување (од човечки аспект, но и од 

аспект на потенцијалот за подобрување на 

наставниот процес). Со оглед на фактот 

дека самата QFD методологија во глобални 

размери претставува дел од стратешкото 

планирање т.е. процесот на т.н. 

предпланирање, истата со својата 

апликативна примена доведува до 

подобрување на процесот на едукација кој 

од циклус во циклус е се поквалитетен. 

Всушност целта на овој труд е да се 

прикаже еден сегмент од спроведено 

истражување врз 100 испитаници 

(средношколци) кои со своите искуства, 

потреби и желби допринесуваат за 

креирање на QFD матрица од која 

произлегуваат приоритети за идно 

подобрување на наставниот процес. Во 

дадениот пример на креирана матрица, во 

предвид се земени и моменталните 

можности на државните образовни 

институции (во случајот основни 

училишта).  

 

2. OПИС НА ИСТРАЖУВАЊЕТО 

Главната идеа за ваков тип на истражување 

доаѓа од забележаната потреба за креирање 

на наставен процес кој од циклус во циклус 

би се модифицирал и подобрувал, со 

примена на реални искуства од ученици и 

наставници како непосредни носители на 

активности во самиот процес. Сепак и пред 

да се започне со детално објаснување на 

процесот на истражување, неопходен е 

опис на моменталната состојба во поглед 

на основното образование во Р. 

Македонија. Имено основното образование 

во Р. Македонија се одвива по претходно 

дефинирани наставни програми од страна 

на надлежното Министрество за 

Образование и Наука во објекти кои се 

државна сопственост. Иако голем дел од 

активностите на надлежното министерство 

се во насока на подобрување на наставниот 

процес, секогаш истиот може да биде 

подобрен. Токму за таа цел спроведено е 

истражување врз ученици кои моментално 

посетуваат средно образовение, дел од нив 

во државни институции, но еден дел и во 

приватни образовни институции, во 

периодот Мај – Јуни 2014 година. Имено во 

истражувањето се опфатени вкупно 100 

ученици, од кои 90 моментално посетуваат 

средно образование во државни средни 

училишта во Битола и 10 кои се дел од 

наставата во приватни средни училишта. 

Бројот на испитаници во моментот на 

истражување е земен како репрезентативен 

за добивање на реални сознанија кои 

подоцна се искористени за креирање на 

QFD матрица.  

При самиот процес на избор на ученици 

кои ќе учествуваат во истражувањето, 

особено внимание беше посветено истите 

да бидат спремни за соработка и 

непристрасни, со што би се добиле реални 

сознанија. Истражувањето е спроведено во 

2 дела од кој првиот дел е со помош на 

формализиран анкетен прашалник кој 

опфаќа прашања од областа на: искуствата 

од основното образование, нивните желби 

и потреби, можностите на институциите 

каде посетувале и се стекнале со основно 

образование, потенцијалите на наставниот 

кадар, но и нивна перцепција за 

потенцијални промени на едукативниот 

процес доколку би биле во можност 

повторно да бидат дел од основното 

образование. Во вторниот дел од 

истражувањето, по претходна анализа на 

резултатите од спроведената анкета, 

користена е методологијата на групна 

дискусија со што потребите, желбите но и 

субјективнато мислење на учениците е 

филтрирано и добиени се објективни 

сознанија во поглед на образовниот процес 

во основното образование. Имено целта 

поради која во самиот процес на 

истражување се вклучени и ученици кои 

моментално се дел од приватни средни 

училишта во земјава, е со цел да се добие 

реална перцепција на процесот на 

едукација, но воедно да се направи и 

корелација на она што се нуди во 

државните институции и она што 

приватните институции го нудат во поглед 

на образовен процес. Во овој момент би 

нагласиле дека според сознанијата со кои 

располагаме приватни установи кои нудат 

формално основно образование во Р. 

Македонија во моментот не постојат. Исто 

така релевантен показател за разликите од 

приватен и државен карактер е и 

креираната дискусија во таргет групите во 

групната дискусија во вториот дел од 

истажувањето. Со цел да се добие и реална 

слика од различна перспектива во фазата на 

испитување, во вкупниот број на 

испитаници (100), беше водено сметка и да 

се опфатат и ученици кои се во различна 

фаза од текот на своите студии (1,2,3,4 

година). 

Она што во моментот е исто така 

релевантен податок е тоа што во 

моменталниот процес на едукација, 

државните институции т.е. средните 

државни училишта работат во згради кои се 

во државна сопственост и кои во дадени 

случаи се делумно реновирани, каде 

наставата се одвива во паралелки од 25-30 

ученици па и повеќе, додека од друга 

страна приватните средни училишта 

функционираат во нови современи објекти 

(во дадените случаи не постари од 5-8 

години) каде наставата се одвива во мали 

групи на ученици (10-15). Оваа 

констатација дава импакт и врз 

субјективното мислење на учениците во 

поглед на основото образование. 

Во вториот дел од истражувањето она што 

беше фокус, беше да се добијат реални 

сознанија за: образовниот процес во 

основното образование, компарација на 

образовниот процес во средно и основно 

училиште, достапноста до наставниот 

кадар, како и да бидат дискутирани 

потенцијалите и можностите за 

унапредување. 

Добиените сознанија од истражувањето, 

заедно со релевантните податоци од 

образовниот процес во основното 

образование беа искористени да се креира 

QFD матрица. Во прилог на трудот даден е 

и приказ на креираната матрица. 

 

3. ПРЕЗЕНТИРАЊЕ НА КРЕИРАНАТА 

QFD МАТРИЦА 

Имајќи ги во предвид претходно 

споменатите компоненети (желбите на 

учениците, нивното субјективно мислење, 

мислењето на таргет групите во групната 

сесија, можностите и потенцијалите на 

образовните институции, како и реалните 

сознанија за едукативниот процес во 

приватни средни училишта), кои во исто 

време се релевантни и важни компоненти 

за континуитет во подобрување на 

наставниот процес, креирана е QFD 

Матрица. Самата матрица, како што и 

илустративно е прикажано е корелација од 

повеќе релевантни фактори, со единствена 

цел – генерирање на приоритети за 

подобрување на образовниот процес во 

основните училишта. Во оваа фаза, од 

клучно значење е да се спомене дека оваа 

генерирана матрица може да биде 

искористена како појдовно сознание за 

пообсежно истражување врз поголем 

репрезентативен примерок (на национално 

ниво), кој би ги потврдил и кристализирал 

овие приоритети или би дал сосема нова 

димензија на истражувањето. Сепак 

континуитет во истражувањето е неопходен 

со цел да се генерираат приоритети, чија 

примена би водела кон поквалитетна 

настава. Имајќи ги во предвид и насоките 

кои се дадени за проширување на 

истражувањето, во оваа фаза е клучно тоа 

што иницијален чекор е направен и 

добиените сознанија од реални искуства 

(ученици кои го завршиле своето основно 

образование) даваат одлична основа за 

подобрување. Во прилог даден е и 

илустративен приказ на QFD матрицата. 

Илустративен приказ на QFD матрицата 

Од добиената QFD матрица, добиени се приоритети кои илустративно се прикажани во 

следниот табеларен приказ. 

ПРИОРИТЕТ ЦЕЛ 

НИВО 3 

Примена на нови наставни методологии кои се докажани во пракса – прилагодени на 

возраста на учениците 

Современи наставни објекти / училници 

НИВО 2 

Работа во мали групи 

Индивидуален пристап кон учениците – ДОПОЛНИТЕЛНА / ДОДАТНА настава 

НИВО 1 

Истражување за можноста за учење низ т.н. „FUN-EVENTS“ 

КОНТИНУИРАНО ПОДОБРУВАЊЕ НА НАСТАВНИОТ ПРОЦЕС 

Табеларен приказ на креираните приоритети 

Табеларниот приказ и добиените сознанија 

од спроведеното истражување даваат 

одлична основа за идно поопсежно 

истражување. Имено добиените 

приоритети, даваат одлични влезни 

информации кои можат да се искористат 

врз пообемен - репрезенатитевен примерок, 

но воедно и истражување кое би се 

одвивало на национално ниво (за разлика 

од моменталното истражување каде 

најголемиот дел на испитаници се од 

Битола), но исто така и истражување во кое 

свој импакт би дале и наставниците како 

активни учесници во едукативниот процес. 

Самото истражување би можело да се 

одвива во три дела и тоа: анкетирање, 

фокус сесии со мали таргет групи и групна 

сесија. На тој начин би се кристализирале 

приоритетите и со процес на практицирање 

на добиените приоритети би можело да се 

изврши мониторинг на наставниот процес 

од циклус во циклус, со единствена цел да 

се следи т.е. да се истражи дали постои 

континуирано подобрување на наставниот 

процес. 

 

4. ЗАКЛУЧОК   

Трудот претставува реален приказ на 

моменталниот образовен процес, во чија 

анализа се земени сите релевантни 

сегменти како: учениците како директни 

субјекти и „конзументи“ на наставниот 

процес, образовните можности, 

моменталната инфраструктура и можноста 

за идно подобрување како и перформансот 

на наставниот кадар. Со примена на 

методологијата QFD извршена е корелација 

на моменталните можности, но и реалните 

желби на учениците со единствена цел 

креирање на т.н. приоритети за образовните 

институции кои својот обем на активности 

го реализираат во рамки на основното 

образование. Овој труд дава импакт и 

насока за идно истражување со примена на 

секундарна QFD матрица, каде како 

предмет на истражување би се искористиле 

моментално дефинираните приоритети со 

детално истражување врз поголем број на 

испитаници (репрезентативен примерок) со 

цел да се кристализираат приоритетите во 

образовниот процес.  

